
17 दिसंबर, 2018 को उत्‍तर के लिए

दो देशों की सरकारों के बीच परस्पर
रक्षा संबंधी सौदे
*67.
श्री नीरज शेखरः

क्‍या रक्षा मंत्री यह बताने की कृपा करेंगे कि :
(क)वर्ष 2015 से अब तक दो देशों की सरकारों के बीच परस्पर किए गए रक्षा संबंधी
सौदों का सौदा-वार ब्यौरा क्या है;

(ख)
सरकारों के बीच परस्पर किए जाने वाले रक्षा संबंधी सौदों हेतु निर्धारित मानदंड क्या  हैं; 

(ग)
उपर्युक्त अवधि के दौरान हुए उन रक्षा संबंधी सौदों का सौदा-वार ब्यौरा क्या है जिनमें उपर्युक्त मानदंडों का पालन किया गया है; और
(घ)
उपर्युक्त अवधि के दौरान हुए उन रक्षा संबंधी सौदों का सौदा-वार ब्यौरा क्या है जिनमें उपर्युक्त मानदंडों का पालन नहीं किया गया है ? 

उत्‍तर
रक्षा मंत्री (श्रीमती निर्मला सीतारमण)

(क)से (घ):  एक विवरण सभापटल पर रखा जाता है ।

दो देशों की सरकारों के बीच परस्पर रक्षा संबंधी सौदों के बारे में राज्य सभा में 17 दिसंबर, 2018 को उत्तर दिए जाने के लिए तारांकित प्रश्न संख्या 67 के भाग (क) से (घ) के उत्तर में उल्लिखित विवरण
(क) वर्ष 2015 से आज की तारीख तक, रक्षा उपस्करों की पूंजीगत अधिप्राप्ति केलिए विदेश की दोसरकारोंकेबीचनिम्नलिखित सरकारी समझौते/संविदाएकी गई हैं:-
(i) मिसाइलों की अधिप्राप्ति और पोतों के निर्माण के लिए रूस के साथ दो समझौते/संविदाएं।
(ii) लड़ाकू विमानों की अधिप्राप्ति के लिए फ्रांस के साथ समझौता ।
(iii) विमानों, हेलीकॉप्टरों, मिसाइलों एवं आर्टिलरी गन्स जैसे रक्षा उपस्करों की अधिप्राप्ति के लिए संयुक्त राज्य अमेरिका (यूएसए)की सरकार के साथ छह संविदाओं पर हस्ताक्षर किए गए हैं ।
(ख) रक्षा उपस्करों की पूंजीगत अधिप्राप्ति, रक्षा अधिप्राप्ति प्रक्रिया (डीपीपी) के प्रावधानों के अनुसार की जाती है। प्रमाणित प्रौद्योगिकीउपस्करों और मित्र विदेशी सरकारों से क्षमताओं, भू-सामरिक लाभों जिनसे हमारे देश को लाभ मिलने की पूरी संभावना हो, की अधिप्राप्ति के लिए डीपीपी में प्रावधान हैं । इस प्रकार की अधिप्राप्तियां सक्षम वित्तीय प्राधिकारी से क्लीरेंस प्राप्त होने के उपरांत अंतर-सरकारी समझौतों पर आधारित होती हैं ।
(ग) और (घ) डीपीपी में उल्लिखित प्रक्रिया के आधार पर, दो देशों की सरकारों के बीच समझौते/संविदाएं सक्षम वित्तीय प्राधिकारी के अनुमोदन के उपरांत की जाती हैं । 
****

